На што выдаюцца субсідыі.
· Адрасныя субсідыі на жыллё выдаюцца ў двух фармах: на выплату часткі працэнтаў за карыстанне крэдытамі, якія выдаюцца банкамі на будаўніцтва жылля ў эканамічных шматкватэрных і блакіраваных жылых дамах (уключаных у Пералік, які зацвярджаецца Міністэрствам архітэктуры і будаўніцтва Рэспублікі Беларусь), рэканструкцыю жылых памяшканняў, і субсідый на выплату часткі працэнтаў сумесна з субсідыяй на пагашэнне асноўнага доўгу па гэтых крэдытах.
Прадастаўленне субсідый на пагашэнне крэдытаў, якія выдаюцца на куплю жылля, Указам Прэзідэнта Рэспублікі Беларусь ад 4 ліпеня 2017 г. № 240 не прадугледжана.
Хто мае права на атрыманне субсідыі.

Усе субсідыі, і на пагашэнне працэнтаў, і на пагашэнне асноўнага доўгу, выдаюцца грамадзянам, якія стаяць на ўліку маючых патрэбу ў паляпшэнні жыллёвых умоў.
На пагашэнне працэнтаў субсідыі выдаюцца:
· ільготнікам, пералічаным ва Указе Прэзідэнта Рэспублікі Беларусь ад 6 студзеня 2012 г. № 13 «Аб некаторых пытаннях прадастаўлення грамадзянам дзяржаўнай падтрымкі пры будаўніцтве (рэканструкцыі) або набыцці жылых памяшканняў»;

· пракурорскім работнікам, грамадзянам з ліку пракурорскіх работнікаў, звольненых са службы ў органах пракуратуры па ўзросту, стану здароўя, у сувязі са скарачэннем колькасці або штата работнікаў (у сувязі з правядзеннем арганізацыйна-штатных мерапрыемстваў), якія маюць не менш як 5 каляндарных гадоў выслугі на службе у органах пракуратуры.
На пагашэнне асноўнага доўгу сумесна з атрыманнем субсідыі на выплату часткі працэнтаў субсідыі выдаюцца:
· шматдзетным сем'ям, якія маюць траіх і больш дзяцей ва ўзросце да 23 гадоў;

· маладым сем'ям з ліку малазабяспечаных пры нараджэнні (усынаўленні, удачарэнні) першага і (або) другога дзіцяці;

· дзецям-сіротам і дзецям, якія засталіся без апекі бацькоў;

· грамадзянам, якія з'яўляюцца наймальнікамі жылых памяшканняў сацыяльнага карыстання дзяржаўнага жыллёвага фонду, прадастаўленых ім як дзецям-сіротам і дзецям, якія засталіся без апекі бацькоў, - на працягу тэрміну дзеяння заключанага з імі тэрміновага дагавора найму жылога памяшкання сацыяльнага карыстання;

· грамадзянам, у складзе сем'яў якіх ёсць дзеці-інваліды, а таксама інваліды з дзяцінства I і II групы.

Памер субсідый на выплату часткі працэнтаў складае:
· шматдзетным сем'ям, якія маюць траіх дзяцей ва ўзросце да 23 гадоў (на дату падачы заявы аб прадастаўленні субсідый) - стаўка рэфінансавання, павялічаная на 2 працэнтныя пункты, але не больш за працэнтную стаўку па крэдыту, устаноўленую крэдытнай дамовай;
· шматдзетным сем'ям, якія маюць чацвярых і больш дзяцей ва ўзросце да 23 гадоў (на дату падачы заявы аб прадастаўленні субсідый), — стаўка рэфінансавання, павялічаная на 3 працэнтныя пункты;
· дзецям-сіротам, - стаўка рэфінансавання, павялічаная на 2 працэнтныя пункты;
· іншым грамадзянам, - стаўка рэфінансавання, зменшаная на 2 працэнтныя пункты.

Памер субсідый на пагашэнне асноўнага доўгу:
· шматдзетным сем'ям, якія маюць траіх дзяцей ва ўзросце да 23 гадоў (на дату падачы заявы аб прадастаўленні субсідый) – у памеры 95% ад суммы асноўнага доўгу па крэдыту;

· шматдзетным сем'ям, якія маюць чацвярых і больш дзяцей ва ўзросце да 23 гадоў (на дату падачы заявы аб прадастаўленні субсідый) — у памеры 100% ад суммы асноўнага доўгу па крэдыту;

· маладым сем'ям, указаным у абзацы 3 палпункту 1.4. пункта 1 Указа № 240 пры нараджэнні (усынаўленні, удачарэнні) першага дзіцяці - у памеры 10% ад сумы асноўнага доўгу па крэдыту; пры нараджэнні (усынаўленні, удачарэнні) другога дзіцяці - у памеры 20% ад сумы асноўнага доўгу па крэдыту;
· дзецям-сіротам і дзецям, якія засталіся без апекі бацькоў, у адносінах да якіх прынята рашэнне аб эмансіпацыі або якія ўзялі шлюб, асобам з ліку дзяцей-сірот і дзяцей, якія засталіся без апекі бацькоў - у памеры 50 працэнтаў ад сумы асноўнага доўгу па крэдыту;

· грамадзянам, якія з'яўляюцца наймальнікамі жылых памяшканняў сацыяльнага карыстання дзяржаўнага жыллёвага фонду, прадастаўленых ім у адпаведнасці з заканадаўчымі актамі як дзецям-сіротам і дзецям, якія засталіся без апекі бацькоў, у адносінах да якіх прынята рашэнне аб эмансіпацыі або якія ўзялі шлюб, асобам з ліку дзяцей- сірот і дзяцей, якія засталіся без апекі бацькоў, - на працягу тэрміну дзеяння заключанага з імі тэрміновага дагавора найму жылога памяшкання сацыяльнага карыстання дзяржаўнага жыллёвага фонду - у памеры 50 працэнтаў ад сумы асноўнага доўгу па крэдыту;

· грамадзянам, у складзе сем'яў якіх ёсць дзеці-інваліды, а таксама інваліды з дзяцінства I і II групы, - у памеры 50% ад сумы асноўнага доўгу па крэдыту.

Як выдаюцца субсідыі
Строга пры падыходзе чаргі маючых патрэбу ў паляпшэнні жыллёвых умоў і якія адносяцца да катэгорыі малазабяспечаных (вызначаных з такой умовай Указам Прэзідэнта Рэспублікі Беларусь ад 6 студзеня 2012 г. № 13).
Грамадзянін, які мае права на атрыманне дзяржаўнай падтрымкі, накіраваны пры падыходзе яго чаргі на будаўніцтва жылля, звяртаецца з заявай аб прадастаўленні субсідыі ў адміністрацыю раёна г. Гродна па месцы знаходжання на ўліку.

Грамадзяне, якія стаяць на ўліку маючых патрэбу ў паляпшэнні жыллёвых умоў па месцу ваеннай службы (дзяржаўнай грамадзянскай службы, працы) у дзяржаўных органах і арганізацыях, якія маюць права ў адпаведнасці з часткай другой падпункта 1.14 пункта 1 Указа Прэзідэнта Рэспублікі Беларусь ад 4 ліпеня 2017 г. № 240 на зацвярджэнне спісаў на атрыманне субсідый, і якія ажыццяўляюць будаўніцтва (рэканструкцыю) жылых памяшканняў, пасля зацвярджэння іх ва ўстаноўленым парадку ў спісах на атрыманне субсідый падаюць заяву аб прадастаўленні субсідый у адпаведныя мясцовыя выканаўчыя і распарадчыя органы:
· па месцы знаходжання адпаведных дзяржаўных органаў (арганізацый), у якіх яны стаяць на такім уліку, - пры будаўніцтве жылых памяшканняў у населеным пункце па месцы знаходжання гэтых дзяржаўных органаў (арганізацый), а таксама пры будаўніцтве жылых памяшканняў у гарадах –спадарожніка;

· па месцы знаходжання жылога памяшкання, якое будуецца – пры будаўніцтве жылых памяшканняў у населеным пункце не па месцы знаходжання гэтых дзяржаўных органаў (арганізацый), за выключэннем будаўніцтва жылых памяшканняў у гарадах-спадарожніках.

Раённая адміністрацыя (ці дзяржаўны орган пры зацвярджэнні спісу) разглядаюць неабходныя звесткі і дакументы:
· звесткі аб знаходжанні на ўліку маючых патрэбу ў паляпшэнні жыллёвых умоў;

· звесткі аб захаванні чарговасці ў дзяржаўным органе;

· звесткі аб наяўных ва ўласнасці жылых памяшканнях;

· звесткі аб даходах і маёмасці;

· даведку аб кошце будаўніцтва жылога памяшкання;

· абавязацельства аб здачы дзяржаўнага жылога памяшкання, калі ў ім не застаюцца пражываць члены сям'і.

Грамадзянін падае заяву ў раённую адміністрацыю аб выдзяленні яму субсідыі, раённая адміністрацыя на падставе заявы і запатрабаваных дакументаў прымае рашэнне аб прадастаўленні такой субсідыі з вызначэннем памеру максімальнага нарміруемага кошту. Затым грамадзянін звяртаецца ў банк і заключае з ім дамову на крэдытаванне. Банк пасля заключэння крэдытнага дагавора з грамадзянінам накіроўвае звесткі ў Гродзенскі аблвыканкам для пералічэння сум субсідыі.
